
Можете слободно да: 
• Споделувате –да го копирате и редистрибуирате материјалот во кој било медиум или 

формат 
• Адаптирате– да го ремиксирате, трансформирате и надградувате материјалот под 

следниве услови: 
• Наведете извор - мора да дадете соодветно признание, да дадете линк до лиценцата 
и да наведете дали се направени измени. Може да го сторите тоа на кој било разумен 

начин, но не на кој било начин што сугерира дека давателот на лиценцата Ве 
поддржува Вас или Вашата употреба. 

• Некомерцијална употреба - Вие не можете да го користите материјалот за 
комерцијални цели. 

• Подеднкво споделување– Ако го ремиксирате, трансформирате или го надградите  
материјалот, мора да го дистрибуирате под истата лиценца како и оригиналот. 

. 

 

 
 
 
 

Оградување од одговорноста 
 
Програмата за обука 1 на CreatINNES „Претприемништво за хонорарци и стартапи 
од ККИ” е изготвена како програма за комбинирана обука, која ги комбинира е-
учењето (независно учење кое се потпира на онлајн ресурси за учење) и 
активности кои се изведуваат непосредно во училница од страна на квалификуван 
обучувач.   
Лекциите во овој модул се дизајнирани за да им ги дадат на учениците најважните 
согледувања во врска со предметот на модулот, во согласност со наодите од 
анализите кои се спроведени во рамките на интелектуалниот резултат 1 на 
проектот финансиран од Еразмус + „CreatINNES - Стратешко партнерство за 
иновации и развој на бизнис вештини во секторот културни и креативни 
индустрии”. 
Содржината за учење која е дадена овде има за цел да служи за независно учење 
и не претендира да ги опфати сите можни аспекти и поврзани прашања во однос 
на предметната материја која е опфатена.   
Корисниците се единствените кои се  одговорни да обезбедат доволен и 
компатибилен хардвер, софтвер, телекомуникациска опрема и интернет услуга 
неопходна за користење на онлајн кампусот и модулите. 

Опис на обуката 
 
Овој модул е фокусиран на подобро разбирање и употреба на алатките кои ги нудат 
различни платформи на социјалните медиуми. Главната цел е да се претстават 
различни апликации и платформи и што тие можат да направат за вас како 
сопственици на бизниси и индивидуални уметници. 
Социјалните медиуми се светски феномен, кои прават револуција во начинот на кој 
денес се води бизнисот. Во денешно време односот помеѓу сопственикот на бизнисот 
и клиентот е повеќе личен и луѓето се склони повеќе да им веруваат на сведоштва, 
кои доаѓаат од други корисници, отколку на реклами. За да бидат конкурентни со други 
бизниси, стартапите и претприемачите треба да бидат способни да се прилагодат на 
новиот начин на „контакт со клиентите“. 
Во свет на постојани и брзи промени на правецот на дување на ветерот, да се остане 
актуелен е од најголема важност. 
 

Цели на овој модул за обука 

Овој модул има за цел да им помогне на стартап-компаниите и фриленсерите од ККИ: 

• Да разберат како да ги користат различните платформи на социјалните 
медиуми кои се на располагање, со цел да ги промовираат или да ги продаваат 
своите производи/услуги, за рекламни цели и како да допрат до повеќе клиенти 
(вклучително и во странство);  

• Да ги разберат главните разлики помеѓу најпопуларните платформи на 
социјалните медиуми; 

• Да ги научат главните правила, наречени „нетикета“, кои се користат онлајн; 
• Да научат повеќе за приказните (stories) во социјалните медиуми и нивната 

улога во онлајн-маркетингот и задоволството на клиентите.  

Целни групи 
 

• Членови и засегнати чинители кои работат во секторот туризам и финтек-
индустрија; 

• Хонорарци од ККИ; 
• Стартапи во секторот на ККИ; 
• Претприемачи кои сакаат да ја користат креативноста во своите активности 

за маркетинг и дисеминација; 
• Регионални мултипликатори. 

 

Компетенции и вештини по завршувањето на овој модул 
 
По изучувањето  на овој модул:   

• Подобро ќе ги разбирате социјалните медиуми, зошто се тие важни за 
бизнисите и како во вашиот бизнис да вклучите некои од најпознатите алатки 
од онлајн светот;  

• Ќе можете да креирате привлечни и духовити објави на социјалните мрежи, да 
користите хаштагови во насловите на вашите објави и исто така да користите 
приказни (stories) во вашата маркетинг-комуникација. 

 
 

Метод на обука 
Филозофијата на учење на CreatINNES промовира уникатен и интересен метод за 
обука, кој се базира на следниве аспекти: 

• Кратки ударни сесии за учење, кои содржат многу добро структурирана 
содржина за учење; 

• Длабоко чувство на вклученост и спојување на дејствувањето и свесноста; 
• Чувство на контрола и справување со задачата што ќе ја најдете на крајот 

од модулот; 
• Уживање и предизвикување понатамошен интерес. 

 
CreatINNES се фокусира на интерактивен пристап кон обуката:   

• Модули, како материјали за обука за самоучење;  
• Користење на CreatINNES интерактивна онлајн платформа за обука: 

moodle.creatinnes.eu за потпомогнати сесии за обука во група со 
професионален обучувач. 
 

За разлика од предавачите во училница, кои непосредно ги водат студентите и им 
обезбедуваат и некои дополнителни насоки, Вие треба да преземете одговорност 
за управување со времето и за контролата на напредокот на Вашето учење. 

Содржина на обуката 

Глава 1. Што се социјални медиуми? Кои се најпопуларните 
платформи на социјалните медиуми? 
 
Тагови: 
Социјални медиуми; платформи на социјалните медиуми; Фејсбук; Инстаграм; 
Снепчет; Твитер; хаштаг; онлајн објавување; онлајн содржина; приказни; објави; 
платформи; онлајн комуникација.  
 
Глава1. Вовед  
Социјалните медиуми се насекаде околу нас. Тие се дел од нашето секојдневие и 
работа. Даваат неверојатна можност да се поврзете со луѓе од целиот свет, насекаде 
да барате работа, студии, одмор и можности. Во изминатите 20 години, социјалните 
медиуми направија револуција во нашиот секојдневен живот. 
Кога станува збор за бизниси кои се одвиваат онлајн, тешко е да се избере која 
платформа е најдобра за кој тип публика. Затоа е важно да бидете во тек со каналите 
на социјалните медиуми и да го пронајдете најдоброто место за промовирање на 
вашите производи и услуги, со цел да стекнете брзо препознавање и стабилност на 
брендот. 

Социјалните медиуми претставуваат кластер на компјутерски базирани технологии кои 
овозможуваат креирање и споделување информации, идеи, интереси за кариера и 
други форми на изразување преку виртуелни заедници и мрежи. 

 
Слика 1. 

Извор: https://www.pexels.com/photo/apple-applications-apps-cell-phone-607812/ 
Фотографија на Tracy Le Blanc од Pexels 

https://www.pexels.com/photo/apple-applications-apps-cell-phone-607812/

Постојат многу различни канали на социјалните медиуми кои се достапни „таму 
некаде“. Со цел да ги разберете подобро, подолу нудиме преглед на оние кои се 
најчесто достапни и ве охрабруваме да ги идентификувате најсоодветните алатки за 
вашиот бизнис.  

• Фејсбук (Facebook): Фејсбук постои повеќе од десет години и е можеби 
најмоќната достапна алатка на социјалните медиуми. Тој е особено моќен кога 
станува збор за комуникација преку видеа, фотографии и настани, непосредно 
создавање и привлекување публика за вашиот производ или услуга. Може да 
поставите страница на Фејсбук за вашиот бизнис/заедница/мрежа итн., откако 
ќе се регистрирате како личен корисник на www.facebook.com. Друг важен 
аспект е придружување кон групи или креирање групи на интерес околу вашиот 
производ, услуга или дестинација, со што станувате водач на мислење 
(опинион мејкер) и стимулирате дискусии меѓу вашите врсници, следбеници, 
потенцијални и постојни клиенти.  

 
• Инстаграм (Instagram): Инстаграм е апликација којашто се базира на 

фотографии и која повторно бара да се регистрирате со корисничка сметка на 
бизнис или на приватно лице. Визуелно е привлечен и работи преку употреба и 
размножување хаштагови (клучни зборови). Секој корисник што ги внесува 
клучните зборови или на Инстаграм или на Гугл, најверојатно ќе пронајде цела 
низа фотографии поврзани со конкретното пребарување, со што ќе ги истакне 
информациите за посетителите и ќе ги зголеми пребарувањата. Што се 
однесува до изборот на конкретни фотографии што ги објавувате како ваши 
производи/услуги, тие треба да бидат визуелно привлечни, да пренесуваат 
порака и да стимулираат дискусија меѓу вашите следбеници. Исто така, лесно 
можете да ја интегрирате и прикажете вашата содржина за фотографии на 
Инстаграм на вашата веб-страница, додавајќи чувство за вистинско 
споделување и учество на инаку веројатно статична веб-страница. 
 

 
• Твитер (Twitter): Твитер е сервис за кратки пораки ограничен на 280 карактери 

по твит, исто така многу се потпира на употребата и функцијата на хаштагови, 
кои придвижуваат цели бизниси со вести и кампањи околу нив. Како и со 
горенаведените канали на социјалните медиуми, Твитер може да стане многу 
моќна алатка за комуникација, особено при обраќање на англиското говорно 
подрачје и на новите глобални пазари. 

 
• Гугл мај бизнис (Google my business): Гугл мај бизнис е алатка што е 

бесплатна и лесна за употреба, наменета за бизнисите и организациите за 
управување со нивното онлајн присуство на Гугл, вклучително и на 
„Пребарување“ (Google Search) и „Мапи“ (Google Maps). Со верификација и 
уредување на вашите бизнис-информации, можете да им помогнете на 
клиентите да ве најдат и да им ја раскажете приказната за вашиот бизнис. 

 
• Пинтерест (Pinterest): Пинтерест е пребарувач за визуелно откривање и 

пронаоѓање идеи, како што се рецепти, инспирација за домот и стилот и многу 
повеќе. Кога ќе пронајдете нешто што ви се допаѓа, ќе го закачите - пинувате 
(pin it) во тематска табла што сте ја создале. На овој начин вашите идеи се 
организирани и тематски поделени. Секој пин се поврзува со веб-страницата од 
која е зачувана. Ако кликнете на „Пин“, можете да научите како да го направите 
или каде да го купите.  

• Снепчет (Snapchat): Снепчет има една многу поволна карактеристика, а тоа е 
фактот дека сликите и пораките обично се достапни само за кратко време пред 
да станат недостапни за нивните примачи. Апликацијата еволуира од првично 
фокусирање на споделување фотографии од личност до личност, до 
моментално прикажување на „Приказни“ на корисниците со хронолошка 
содржина од 24 часа, заедно со „Откријте“ (discover), со што им овозможува на 
брендовите да прикажуваат рекламни содржини во кратки форми. 
 

 
Слика 2. 

Извор: Social Media Explained 2019 Infographic © Karine Miron 
 
  



 
 

 9 

Препораки за понатамошно читање 
За вас ќе биде корисно исто така да ја следите Програмата за обука 2 „Креативно 
размислување за развој на иновации“, Модул за комбинирана обука 7: Создавање 
привлечни содржини на социјалните медиуми, глава 1 – Што е содржина за 
социјален медиум?,  каде што ќе научите што е содржина за социјални медиуми и како 
таа може да се искористи за остварување целите на бизнисот. Ќе добиете увид во тоа 
како да воспоставите ефективна комуникација на социјалните медиуми помеѓу вашиот 
бренд и вашите клиенти. Понатаму, ќе се запознаете со основните „состојки“ на 
содржината за социјалните медиуми, а исто така ќе ви биде даден и пример за тоа 
како може да се постигне соодветен баланс меѓу тие компоненти, на начин што 
ефективно ќе го промовира вашиот производ на страниците за социјално поврзување. 
 
 
Препораки за понатамошно читање за глава 1: 
1. “Social Media Explained”, Mark W. Schaefer, 2014, Amazon 
2. “The Art of Social Media: Power Tips for Power Users”, Guy Kawasaki, 2014, Amazon 
3. “How to Build a Social Media Marketing Strategy for Your Business”, September 11, 

2015, https://www.addthis.com/blog/2015/09/11/how-to-build-a-social-media-marketing-
strategy-for-your-business/ 

4. “Social Media Channels Explained”, Author: THEPIXEL, May 29, 2019, http://www.the-
pixel.com/social-media-channels-explained/ 

 
 
Користена литература за глава 1: 
1. Social Media Explained 2019 Infographic,KarineMiron, March 20, 2019, 

https://medium.com/@KarineMiron/social-media-explained-2019-infographic-
d3dbee705fc0 

2. Social Media Guidelines for Cultural Tourism in Rural Areas, 11 September, 2017, 
EuropeTour project 

  

https://www.addthis.com/blog/2015/09/11/how-to-build-a-social-media-marketing-strategy-for-your-business/
https://www.addthis.com/blog/2015/09/11/how-to-build-a-social-media-marketing-strategy-for-your-business/
http://www.the-pixel.com/social-media-channels-explained/
http://www.the-pixel.com/social-media-channels-explained/
https://medium.com/@KarineMiron/social-media-explained-2019-infographic-d3dbee705fc0
https://medium.com/@KarineMiron/social-media-explained-2019-infographic-d3dbee705fc0

Глава 2. Нетикета, моќен хаштаг, приказни 

Слика 1. 
Извор: https://www.rawpixel.com/image/533197/free-illustration-vector-hashtag-social-

media-addiction 
Слика од rawpixel.com 

 
Тагови: 
Нетикета, онлајн комуникација; мрежна етикета; интернет-етикета; приказни; 
Инстаграм-приказни; Снепчет-приказни; раскажување приказни; хаштаг; 
хаштагови; клучни зборови. 
 
Глава 2. Вовед  
Нетикетата е принцип на онлајн комуникација, каде што хаштагови ги претставуваат 
клучните зборови и се користат за полесно пронаоѓање на информациите. Заедно тие 
се важни елементи на приказните. 
При користењето канали на социјалните медиуми, сопственикот на бизнисот треба да 
се придржува кон истите правила - комуникацијата треба да биде искрена и директна и 
треба да се следат одредени правила. Затоа е важно да бидете запознаени со етиката 
на мрежата и соодветно да ја користите. 
Ова е многу корисно кога стартап-компанија или претприемач започнува онлајн да 
промовира производ/ услуга. Со вистински зборови, хаштагови, креативни и забавни 
приказни, лесно е да се привлече интерес кон вашиот бизнис и да се стекне 
популарност на брендот. 
 
  

https://www.rawpixel.com/image/533197/free-illustration-vector-hashtag-social-media-addiction
https://www.rawpixel.com/image/533197/free-illustration-vector-hashtag-social-media-addiction


 
 

 11 

2.1. Нетикета  

Нетикета е кратенка од етика на мрежа или интернет-етика. Таа се заснова на истите 
принципи што важат во нашиот секојдневен живот при интеракција со семејството, 
пријателите, клиентите и бизнисите. Идејата е дека, без разлика на тоа што ви нуди 
интернет на некој начин анонимност, сепак треба да се однесувате и да комуницирате 
како да разговарате со луѓе лице в лице. Да се скриете зад лажно име или профил не 
ви дава изговор за лоши манири или објавување потпалувачки коментари. Правилото 
е – никогаш не коментирајте нешто што не би можеле да му го кажете во очи на 
лицето во реалниот живот.  

Неколку аспекти на интернетот вклучуваат употреба на нетикета и тие главно се 
поврзани со онлајн комуникација преку различни канали на социјалните медиуми, при 
објавување коментари или испраќање директни пораки, при комуникација со други 
корисници во онлајн разговори (чет) и веб-форуми итн. Правилата се следниве: 

• Избегнувајте да објавувате вжештени или навредливи коментари онлајн (исто 
така познати и како огнени); 
 

• Почитувајте ја приватноста на другите со тоа што нема да споделувате лични 
информации, фотографии или видеа коишто другото лице не сака да бидат 
објавени онлајн; 

 
• Никогаш не ги затрупувајте другите со големи количини на несакана е-пошта; 

 
• Покажете добар спортски дух кога играте онлајн игри, без разлика дали 

победувате или губите; 
 

• Не тролајте луѓе на веб-форуми и коментари на веб-страници со тоа што 
постојано ќе им здодевате или ќе ги нервирате; 
 

• Држете се до темата кога ставате објави на онлајн форуми или кога 
коментирате за фотографии или видеа, како на пример коментари на ЈуТјуб 
или Фејсбук; 

 
• Не пцујте и не употребувајте навредлив јазик; 

 
• Избегнувајте да одговарате на негативни коментари со уште понегативни 

коментари. Наместо тоа, прекинете го кругот со позитивна објава; 
 

• Ако некој постави прашање и вие го знаете одговорот, понудете се да 
помогнете; 
 

• Заблагодарете им се на другите кои ви помагаат онлајн. 
 

2.2. Моќен хаштаг 

Хаштаг е симбол за број (#) што се користи за обележување клучни зборови во твит. 
Името „хаштаг“ е измислено од Твитер и ги комбинира зборовите „хаш“ (друго име за 
симболот на број) и „таг“ (ознака), бидејќи се користи за означување одредени 
зборови.  

Означените зборови автоматски се претвораат во линкови до динамична содржина. 
Овој извор се ажурира во реално време и ги наведува сите неодамнешни твитови што 
содржат ист хаштаг. Кога објавувате твит со хаштаг, твитот ќе се појави во јавниот 
извор (public feed).  

Хаштагови се користат за категоризирање твитови, бидејќи сите твитови со ист хаштаг 
се поврзани. Затоа пребарувањето хаштагови е добар начин за следење жешки теми 
или трендови. На пример, #избори може да биде популарен за време на политичките 
избори. Имињата на компаниите, како што се #apple и #microsoft, се вообичаени 
означени термини и може да се користат кога луѓето коментираат за лансирањето 
нови производи. Бидејќи луѓето објавуваат твитови со ист хаштаг, соодветниот фид 
(feed) лесно може да се претвори во дискусија. 

Хаштаг може да се користи во која било социјална платформа, вклучувајќи ги Фејсбук 
и Инстаграм. Најдобро е да користите популарни хаштагови ако сакате другите да ја 
видат вашата објава. Единствената разлика доаѓа од фактот дека Твитер 
обесхрабрува претерана употреба на хаштагови во твитовите и препорачува да се 
користат не повеќе од три хаштагови по твит, додека на Инстаграм се применува 
правилото „колку повеќе, толку подобро“.  

2.3. Приказни (Stories) 
 

 
Слика  2. 

Извор: www.pexels.com/photo/apps-business-cellphone-cellular-telephone-533446/ 
Фотографија на Pixabay од Pexels 

 
Кога станува збор за приказни, има милиони начини да се направи тоа. Многу 
популарен и широко распространет тренд во денешно време е употребата на 
приказни, првенствено на Фејсбук, Инстаграм и Снепчет. 
Приказните се многу популарна опција што му овозможува на корисникот да креира 
објава или видео и да го сподели со своите пријатели и следбеници. Разликата е во 
тоа што оваа содржина исчезнува во рок од 24 часа по објавувањето. Ова е лесен 
начин да споделите нешто во врска со вашиот бизнис со цел да го привлечете 

https://www.pexels.com/photo/apple-applications-apps-cell-phone-607812/

вниманието на вашата публика кон нов производ, понуда или зделка со ограничено 
времетраење, нови написи за блогови итн., без додавање тешка содржина на вашата 
хронологија. Многу инфлуенсери, блогери на сопственици на бизниси користат 
„приказни“ за да спроведат мало истражување, благодарение на одредени 
карактеристики што ги нуди Инстаграм. Лесно е да се поврзете со вашите следбеници, 
а исто така да добиете и повратни информации со поставување „да / не прашања“ за 
вашата приказна или да овозможите „постави прашање“ што им овозможува на 
следбениците да ве прашаат нешто што би сакале да го знаат за тоа. Приказните на 
Инстаграм/ Снепчет нудат малку комбинација од работа и игра што е прифатена од 
многу бизниси, инфлуенсери и корисници. 
 
 
Препораки за понатамошно читање: 
Ви препорачуваме исто така да ја следите Програмата за обука 2 „Креативно 
размислување за развој на иновации“, Модул за комбинирана обука 7: Создавање 
привлечни содржини на социјалните медиуми, глава 2 – Видови содржини за 
социјалните медиуми, каде што ќе се запознаете со главните видови на содржини за 
социјалните медиуми кои може успешно да се развијат, со цел да ја вклучат и да 
влијаат на вашата целна публика. Ќе разгледаме што е онлајн квиз за социјално 
поврзување, неговите карактеристики и како овој вид на интерактивна содржина би 
можел значително да ја зајакне лојалноста на вашите клиенти. Ќе бидат дадени 
примери што ќе го објаснат  користењето онлајн квизови, со цел да го продлабочат 
интересот на вашите клиенти и да ги натераат да дознаат повеќе за атрибутите и 
придобивките кои го карактеризираат вашиот производ/услуга.  
“TOP 100 HASHTAGS”, https://www.all-hashtag.com/top-hashtags.php 
 
Користена литература за глава 2: 
1. Netiquette Definition,TechTerms, December 30, 2017, 

https://techterms.com/definition/netiquette 
2. Social Media Guidelines for Cultural Tourism in Rural Areas, 11 September, 2017, 

EuropeTour project 
3. Hashtag Definition,TechTerms, March 5, 2012, https://techterms.com/definition/hashtag 
  

https://www.all-hashtag.com/top-hashtags.php
https://techterms.com/definition/netiquette
https://techterms.com/definition/hashtag

Глава 3. Објаснет дигитален маркетинг 
 

 
Слика 1. 

Извор: https://www.pexels.com/photo/photo-of-laptop-near-plant-927629/ 
Фотографија на Tobias Dziuba од Pexels 

 
Тагови:  
Дигитален маркетинг; како да се продава онлајн; онлајн маркетинг-стратегија; 
маркетинг на социјални медиуми. 
 
Глава 3. Вовед 
Дигитален маркетинг е маркетинг-кампања што се одвива во онлајн светот на 
клиентите преку интернет. Во денешно време, големите, средните и малите бизниси 
користат дигитални канали, како што се пребарувачи, социјални медиуми, е-пошта и 
разни апликации за да се поврзат со сегашните и потенцијалните клиенти. Често пати, 
дигиталниот маркетинг се перципира како бесплатна (или евтина) маркетинг-кампања 
што ефикасно може да се искористи за да допре до повеќе клиенти, да рекламира 
нови производи/ услуги, да добие признание за брендот и многу повеќе.  

Дигиталниот маркетинг се дефинира со користење бројни дигитални тактики и канали 
за поврзување со клиенти каде што тие поминуваат голем дел од своето време: 
онлајн. Од самата веб-страница до онлајн средствата на бизнисот за брендирање – 
дигитално рекламирање, е-пошта за маркетинг, онлајн брошури и пошироко, постои 
цел спектар на тактики кои спаѓаат под чадорот на „дигитален маркетинг“. 

  

https://www.pexels.com/photo/photo-of-laptop-near-plant-927629/

Вообичаени алатки за дигитален маркетинг се: 

• Веб-страница; 
• Маркетинг преку пребарувачи; 
• E-пошта; 
• Плаќање по клик; 
• Социјални медиуми; 
• Односи со јавноста. 

Додека формите и алатките на дигиталниот маркетинг се нови, централните концепти 
на создавање јасен бренд, сегментација на пазарот и нудење уникатна продажна 
вредност сè уште се основни елементи за градење успешен маркетинг, како и онлајн 
така и офлајн.  

Најважните поими во дигиталниот маркетинг се: 

• Бренд – ветувањето за искуството на клиентите се изразува преку лого, 
униформа, фонт и други методи; 

• Пазарна сегментација – процес на поделба на големи групи на клиенти на 
помали групи. На пример, „Жени“ на „Разведени мајки на возраст од 24 до 35 
години, кои живеат во областа на Ротердам“; 

• Продажна вредност – опис на вредноста создадена од бизнисот за клиентот. 
Обично се изразува како решение за проблем; 

• Управување со онлајн репутација – чин на следење и понекогаш обид за 
обликување на перцепцијата за една компанија или бизнис, со селектирање и 
преглед на тоа какви информации се објавуваат онлајн за нив.  

Препораки за понатамошно читање: 
Ви препорачуваме исто така да ја следите Програмата за обука 2 „Креативно 
размислување за развој на иновации“, Модул за комбинирана обука 7: Создавање 
привлечни содржини на социјалните медиуми, глава 4 – Систем за управување со 
содржини, каде што ќе стекнете фундаментални знаења за прашањето на Системот за 
управување со содржини (СУС), кои основни функционалности ги има и како можете 
да ги прилагодите, со цел да ја зајакнете вашата комуникација со социјалните 
медиуми.  
 
Препораки за понатамошно читање за глава 3:  
1. The Ultimate Guide on How to Use Instagram Stories, Brent Barnhart, March 5, 2012, 

https://sproutsocial.com/insights/instagram-stories/ 
2. What Is Digital Marketing,Lucy Alexander, May 1, 2019, 

https://blog.hubspot.com/marketing/what-is-digital-marketing 
 
Користена литература за глава 3:  
1. Social Media Module,DiTEM project 
  

https://sproutsocial.com/insights/instagram-stories/
https://blog.hubspot.com/marketing/what-is-digital-marketing

Вежби 
 

Вежба 1. Креирајте наслов и додајте поврзани хаштагови на објава на 
Инстаграм 
 
[Креирајте привлечен наслов за фотографија на производ што го нудите/ ќе го 
понудите на Инстаграм и додајте најмалку 5 поврзани хаштагови.] 
 
 

Вежба 2. Добијте повратни информации од вашите клиенти 
 
[Замислете дека работите во кафетерија и сакате да понудите нов вкус на кафе. 
Која социјална платформа ќе ја користите за да ги прашате вашите клиенти кој 
вкус го сакаат повеќе?] 
 
 
 

Вежба 3. Креирајте фејсбук-група 
 
[Креирајте фејсбук-група на интерес околу вашиот производ/ услуга.] 

Добри практики 
Добра практика 1. 4Ocean 
 
„4Ocean“ е организација која има за цел да ја прекине кризата со пластика во 
океаните, преку спроведување бизнис-модел што ќе им овозможи брзо да растат, за 
да можат да плаќаат работници, да финансираат чистење и да ја шират веста за 
пластиката во океаните. Тие успеаја да создадат страсни следбеници на различни 
канали на социјалните медиуми и редовно да објавуваат ажурирани вести за нивната 
кауза, напредок, па дури и совети за тоа како помалку да се користи пластика во 
секојдневниот живот. Тие имаат онлајн продавница каде што може да се купат 
нараквици од 4Оcean и други производи без пластика. 
 

Добра практика 2. Team Trees 
 
Team Trees е предизвик за заедничко собирање финансиски средства, кој започна во 
2019 година, со цел да се соберат 20 милиони американски долари до 2020 година, со 
цел да се засадат 20 милиони дрвја. Се здоби со голема популарност во каналите на 
социјалните медиуми. Всушност, може да се каже дека се роди токму поради 
социјалните мрежи. Познатата иницијатива започна кога обожавателите на Џими 
Доналдсон предложија тој да засади 20 милиони дрвја за да го прослават 
достигнувањето на 20 милиони претплатници на ЈуТјуб. Идејата веднаш беше 
прифатена и тој заедно со Марк Робер го започна собирањето средства. На 25 
октомври 2019 година, Доналдсон постави видео на ЈуТјуб во кое го објаснува 
неговиот план и бројни јутјубери се приклучија на движењето. Секоја донација оди во 
Фондацијата „Arbor’s day”, која ветува дека ќе засади едно дрво за секој дониран 
американски долар. Познати луѓе, како Алан Вокер и Илон Маск, се приклучија на 
собирањето средства. 
 

Добра практика 3. Love your melon 
 
„Love Your Melon“ е бизнис што е основан во 2012 година од страна на двајца 
пријатели, Захари и Брајан, кои сакаа да започнат бизнис со значајно и позитивно 
социјално влијание. Нивната првична цел беше давање 45.000 капи - по едно за секое 
дете кое се бори со карцином во Америка. Откако го постигнаа тоа, тие поставија нова 
цел, да дадат еден милион долари за истражување на карцином кај децата и да 
обезбедат непосредна поддршка на децата и нивните семејства. До денес, тие дадоа 
над 6,2 милиони долари за борба против карцином кај децата. Нивната тајна? Педесет 
проценти (50%) од нето-добивката од продажбата на сите производи на Love Your 
Melon се дадени на каузата. Ова е многу успешна маркетинг-стратегија за 
зголемување на профитот и донирање на оние кои имаат потреба.  

За CreatINNES 
 
Овој  модул за комбинирана обука е дел од Програмата за обука 1 
„Претприемништво за фриленсери и стартапи од креативната и културна 
индустрија (ККИ)“, изготвена во рамките на проектот од ЕУ, CreatINNES – Стратешко 
партнерство за иновации и развој на бизнис-вештини во секторот на културните 
и креативните индустрии, финансиран од програмата Еразмус+ (Erasmus+) 2018-
2021. 
 
Нашата програма за комбинирана обука за претприемништво ги содржи следниве 8 
модули: 

• Модул за комбинирана обука 1 – Претприемачко патување – планирање, 
организирање и управување; 

• Модул за комбинирана обука 2 – Развој на бизнис план; 
• Модул за комбинирана обука 3 – Стратегија за маркетинг и маркетинг-микс; 
• Модул за комбинирана обука 4 – Вмрежување, градење екосистем и влегување 

на меѓународни пазари; 
• Модул за комбинирана обука 5 – Финансирање на растот на Вашиот бизнис; 
• Модул за комбинирана обука 6 – Како да создадете, да ги заштитите и да 

управувате со правата на интелектуална сопственост; 
• Модул за комбинирана обука 7 – Социјални медиуми и дигитализација; 
• Модул за комбинирана обука 8 – Моќни вештини за презентирање и 

претставување бизнис-идеја. 
 
Сите модули се подготвени со водство и поддршка на меѓународниот тим на 
CreatINNES со искуство во секторот на креативната и културната индустрија и со 
седиште во пет европски земји: Бугарија, Франција, Германија, Унгарија и Северна 
Македонија. 
 
Продлабочете го Вашето знаење така што ќе ги прочитате модулите за комбинирана 
обука од Програмата за обука 2 „Креативно размислување за развој на 
иновации“. 
 
Повеќе информации може да најдете на веб-страницата на проектот: 
www.creatinnes.eu 
 
  

http://www.creatinnes.eu/

